
ХУЛОСАИ
ниҳоии шурои диссертатсионии 6D.KOA-021 назди 

Донишгоҳи миллии Тоҷикистон 
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионӣ аз 28.12.2023, №57

Барои сазовор донистани Собирова Уғулбӣ Садулоевна, шаҳрванди 
Ҷумҳурии Тоҷикистон ба дараҷаи илмии номзади илмҳои филологӣ аз 
рӯйи ихтисоси 10.02.20 - Забоншиносии муқоисавӣ-таърихӣ, қиёсӣ ва 
муқоисавӣ.

Диссертатсияи Собирова Уғулбӣ Садулоевна дар мавзуи «Нақш ва 
мавқеи омонимҳо дар забонҳои гуногунсохт (дар асоси фарҳангҳои 
тафсирӣ ва луғатҳои дузабонаи англисй-тоҷикй, тоҷикй-англисй)» барои 
дарёфти дараҷаи илмии номзади илмҳои филологй аз рӯйи ихтисоси 
10.02.20 - Забоншиносии муқоисавӣ-таърихӣ, қиёсй ва муқоисавӣ дар 
ҷаласаи шурои диссертатсионии 6D.KOA-021-H назди Донишгоҳи миллии 
Тоҷикистон (734025, шаҳри Душанбе, хиёбони Рӯдакӣ, 17; фармоиши 
Комиссияи олии аттестатсионии назди Президенти Ҷумҳурии Тоҷикистон 
аз 29-уми майи соли 2023, таҳти №122/шд) 21 сентябри соли 2023, 
суратмаҷлиси № 51 ба ҳимоя қабул гардидааст.

Довталаби дараҷаи илмӣ Собирова Уғулбй 1-уми феврали соли 1958 
дар Ҷумҳурии Тоҷикистон таваллуд шудааст. Соли 1979 факултети 
забонҳои хориҷии Институти давлатии педагогии ба номи Т.Г. Шевченко 
(ҳозира Донишгоҳи давлатии омӯзгории Тоҷикистон ба номи Садриддин 
Айнй)-и шаҳри Душанберо хатм намудааст. Айни ҳол дар вазифаи 
муаллими калони кафедраи забони англисӣ ва типологияи муқоисавии 
факултети забонҳои Осиё ва Аврупои ДМТ фаъолият менамояд.

Диссертатсия дар кафедраи забони англисӣ ва типологияи 
муқоисавии факултети забонҳои Осиё ва Аврупои ДМТ иҷро шудааст.

Роҳбари илмӣ - доктори илмҳои филологӣ, профессор Мамадназаров 
Абдусалом.

Муқарризони расмй - доктори илмҳои филологӣ, профессори 
кафедраи забоншиносии муқоисавй ва назарияи тарҷумаи Донишгоҳи 
байналмилалии забонҳои хориҷии Тоҷикистон ба номи Сотим Улуғзода 
Турсунов Фаёзҷон Мелибоевич ва номзади илмҳои филологй, дотсенти 
кафедраи забонҳои хориҷии факултети дипломатия ва сиёсати Академияи 
идоракунии давлатии назди Президенти Ҷумҳурии Тоҷикистон Азизова 
Мастона Ҳамидовна.

Муассисаи пешбар - Донишгоҳи давлатии Кӯлоб ба номи 
Абӯабдуллоҳи Рӯдакй дар тақризи мусбати худ, ки аз ҷониби мудири 
кафедраи забоншиносӣ ва типологияи муқоисавии Донишгоҳи давлатии 
Кӯлоб ба номи Абуабдуллоҳи Рӯдакӣ, номзади илмҳои филологӣ, и.в. 
дотсент, Гуламадшоев Шокиршо Шерзодшоевич ва устоди кафедраи 

мазкур - номзади илмҳои филологӣ Гулямов Ҳайдар Қаландарович имзо 
ва аз ҷониби ректори ин муассиса, доктори илми ҳуқуҳшиносӣ, профессор 
Раҳмон Д.С. тасдиқ шудааст, қайд менамояд, ки диссертатсияи Собирова 
Уғулбӣ Садулоевна дар мавзуи «Нақш ва мавқеи омонимҳо дар забонҳои 
гуногунсохт (дар асоси фарҳангҳои тафсирӣ ва луғатҳои дузабонаи 
англисй-тоҷикй, тоҷикӣ-англисй)» ба талаботи бандҳои 31-37-и Тартиби 
додани дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30- 
юми июни соли 2021, таҳти №267 тасдиқ шудааст, мувофиқ буда, муаллифи он 
барои дарёфти дараҷаи илмии номзади илмҳои филологй аз рӯйи ихтисоси 
10.02.20 - Забоншиносии муқоисавй-таърихӣ, қиёсӣ ва муқоисавӣ сазовор 
мебошад.

Муқарризон ва муассисаи пешбар бо назардошти муқаррароти 
бандҳои 67-70 ва 74-75-и Тартиби додани дараҷаҳои илмӣ, ки бо Қарори 
Ҳукумати Ҷумҳурии Тоҷикистон аз 30-юми июни соли 2021, таҳти №267 тасдиқ 
шудааст, интихоб ва таъин гардидаанд. Интихоби муқарризони расмӣ ва 
муассисаи пешбар ба он асоснок мегардад, ки онҳо мутахассисони 
бевоситаи соҳаи забоншиносй буда, дар корҳои илмию таҳқиқотӣ 
фаъолона иштирок менамоянд ва дар ин самт асару мақолаҳои зиёде 
таълиф кардаанд, ки мазмуну муҳтавои онҳо ба мавзуи диссертатсияи 
мазкур иртибот дорад.

Довталаби дараҷаи илмӣ оид ба мавзуи диссертатсия 13 мақолаи 
илмӣ, аз ҷумла 4 мақола дар маҷаллаҳои тақризшавандаи Комиссияи олии 
аттестатсионии назди Президенти Ҷумҳурии Тоҷикистон ба нашр 
расонидааст. Маводи интишоргардида нуктаҳои асосӣ, натиҷаҳо ва 
мазмуни диссертатсияро инъикос намуда, саҳми шахсии муаллифро собит 
менамоянд.

I. Таълифоти муаллиф дар маҷаллаҳои тақризшавандаи Комиссияи олии 
аттестатсионии назди Президенти Ҷумхурии Тоҷикистон:

[1-M] Собирова У.С. Таснифоти омонимҳо дар забонҳои англисй ва 
тоҷикй /У.Собирова // Паёми Донишгоҳи миллии Тоҷикистон. Бахши 
филология. - Душанбе: Сино, 2018. -№3. -С. 68-71.

[2-M] Собирова У.С. Омонимҳои байнизабонй дар забони англисй 
ва тоҷикй /У.Собирова // Паёми Донишгоҳи миллии Тоҷикистон. Бахши 
филология. - Душанбе, 2020. - №3. - С.76-79.

[3-M] Собирова У.С. Таҳлили этимологии омонимҳои пайдоишашон 
гуногун дар забони англисӣ / У.С. Собирова // Паёми Донишгоҳи миллии 
Тоҷикистон. Бахши филология. - Душанбе, 2021. - №5. - С. 101-107.

[4-M] Собирова У.С. Роҳу усулҳои инъикоси омонимия дар 
фарҳангҳои тафсирии англисӣ ва тоҷикӣ / У.Собирова // Паёми Донишгоҳи 
давлатии омӯзгории Тоҷикистон ба номи Садриддин Айнй. - Душанбе, 
2023. -№1 (102).-С. 90-94.

II. Мақолаҳои муаллиф дар маҷмуаҳо ва нашрияҳои дигари илмӣ:
[5-M] Собирова У.С. Омилҳои асосии пайдоиш ва ташаккули 

калимаҳои омонимй дар забони англисӣ / У.С. Собирова // Маводи 
конференсияи байналмилалй «Масъалаҳои мубрами таҳқиқоти муқоисавй- 

типологии забонҳо ва усулҳои муосири таълими забонҳои хориҷй» 
бахшида ба 70-солагии доктори илмҳои филологӣ, профессор Абдусалом 
Мамадназаров (Душанбе, 14 апрели соли 2018). - С. 277-282.

[6-M] Собирова У.С. Роҳҳои тафсири омонимҳо дар фарҳангҳои 
забони англисӣ ва тоҷикй / У.С. Собирова // Маводи конференсияи 
ҷумҳуриявии илмӣ-назариявй бахшида ба 25-солагии Истиқлолияти 
давлатии Ҷумҳурии Тоҷикистон. - Душанбе, 2016. - С. 83-90.

[7-M] Собирова У.С. Омилҳои асосии пайдоиш ва ташаккули 
калимаҳои омонимй дар забони англисӣ / У.С. Собирова // Паёми Осиё. - 
№2. - Душанбе, 2017. - С.17-22.

[8-M] Собирова У.С. Мушкилй дар тарҷумаи омонимҳои лексикии 
забони англисӣ / У.С. Собирова // Маводи конференсияи ҷумҳуриявии 
илмию назариявӣ дар мавзуи “Масъалаҳои мубрами типологияи 
муқоисавй, тарҷума ва методикаи таълими забонҳои хориҷй дар давраи 
муосир” (4 ноябри соли 2020). - С. 122-128.

[9-M] Собирова У.С. Омонимҳои нопурра ва роҳҳои ташаккулёбии 
онҳо дар забони англисй / У.С. Собирова // Маводи конференсияи 
ҷумҳуриявӣ дар мавзуи ‘Тароишҳои навин дар филологияи мамлакатҳои 
Осиё ва Аврупо” (20 ноябри соли 2018). - С. 154-157.

[10-M] Собирова У.С. Гузариши ҳиссаҳои нутқ ва омонимҳои 
грамматикй, грамматикӣ-лексикй дар забонҳои англисй ва тоҷикӣ. /У.С. 
Собирова //Международный научно-практический журнал “ENDLESS 
LIGHT IN SCIENCE” - Cep.: Филологические науки. - 15-16 июля 2022. 
- Алматы. - С. 227-233.

[11-M] Собирова У.С. Межязыковые омонимы и пути их 
возникновения в английском и таджикском языках / У.С. Собирова // 
Международный научно-практическая конференция “Issues of Effective Use 
of Teaching Foreign Languages to Develop Innovative Activities in the 
Education System” November 18-19, 2022. -Термез, 2022. -C. 500-507.

[12-M] Собирова У.С. Тарҷумаи таҳтуллафзии омонимҳои 
байнизабонӣ «дӯстони назарфиреби тарҷумон» / У.С. Собирова // Маводи 
конференсияи ҷумҳуриявии илмй-амалии “Вазъи масъалаҳои матншиносӣ 
ва нақди адабӣ дар даврони истиқлол”бахшида ба 30-солагии иҷлосияи 
XVI шурои олии Ҷумҳурии Тоҷикистон ва 90-солагии муассисаи давлатии 
таълимии “Донишгоҳи давлатии Хуҷанд ба номи академик Бобоҷон 
Ғафуров”. - Хуҷанд, 2022. - С. 208-212.

[13-M] Собирова У.С. Муқоисаи омонимҳои байнизабонй/ У.С. 
Собирова // Маводи конференсияи ҷумҳуриявии илмию назариявии ҳайати 
устодону кормандони ДМТ бахшида ба “Солҳои рушди деҳот, сайёҳй ва 
ҳунарҳои мардумӣ” (солҳои 2019-2021) ва “400-солагии Миробид Сайидои 
Насафй”. - Душанбе, 2019. - С. 332-333.

Ба автореферати диссертатсия аз муҳаққиқони зерин тақризҳо ба 
шурои диссертатсионӣ ворид шудаанд:

1. Тақризи номзади илмҳои филологй, дотсент, мудири кафедраи 
забонҳои хориҷии назди Раёсати Академияи миллии илмҳои Тоҷикистон

з



Насруддинов Сироҷиддин Моҳадшарифович мусбат буда, дар он чунин 
эрод зикр шудааст:

- дар диссертатсия ғалатҳои услубӣ ва имлоӣ ба чашм мерасанд.
2. Тақризи номзади илмҳои филологй, дотсент, муовини директор 

оид ба корҳои илм ва робитаҳои байналмилалии коллеҷи омӯзгории ба 
номи X. Махсумова Раззоқбердиев Шарафҷон Саидмуродович мусбат 
буда, дар он чунин эродҳо зикр шудаанд:

- дар зербоби сеюми боби якум, ки “Таҳлили этимологии омонимҳо 
дар забони англисй” ном гирифтааст, назария нисбат ба амалия зиёд аст.

- дар рақамгузории адабиётҳо аз рӯйи алифбо нофаҳмиҳо рӯй 
додаанд, ки ислоҳпазир мебошанд.

- дар диссертатсия баъзе ғалатҳои техникӣ ба назар мерасанд.
3. Тақризи дигар аз номзади илмҳои филологй, ассистенти кафедраи 

забонҳои Донишгоҳи техникии Тоҷикистон ба номи М. Осимӣ Камолова 
Гулрухсор Рустамовна мебошад. Ӯ ба бархе норасоию камбудиҳои ҷузъии 
имлоӣ ва ё техникии фишурда эрод гирифтааст:

- дар саҳифаи 11, 18, 23 қоидаҳои имлои забони тоҷикй риоя 
нашудаанд.

- баъзе ғалатҳои услубӣ низ дар райти баёни андешаҳои муаллиф ҷой 
доранд.

- дар диссертатсия баъзе ғалатҳои техникӣ ба назар мерасанд.
Муқарризон дар баробари муайян кардани баъзе эроду нуқсонҳои 

диссертатсия ва автореферати он (тоҷикй ва русй) аҳаммияти ҷанбаҳои 
назариявию амалӣ ва навоварии кор, инчунин, дастовардҳои илмии 
муаллифи диссертатсияро таъкид карда, ӯро барои дарёфти дараҷаи илмии 
номзади илмҳои филологй аз рӯйи ихтисоси 10.02.20 - Забоншиносии 
муқоисавӣ-таърихӣ, қиёсӣ ва муқоисавӣ сазовор донистаанд.

Шурои диссертатсионӣ қайд менамояд, ки аз тарафи довталаби 
дараҷаи илмӣ дар асоси иҷро кардани таҳқиқоти илмй:
- омилҳои асосии пайдоиш ва ташаккули калимаҳои омонимй дар 
забонҳои англисй ва тоҷикй таҳлил карда шудаанд.
- таносуби омонимҳо ва полисемия (сермаъной) дар забонҳои англисӣ ва 
тоҷикй нишон дода шудааст;
- омилҳои пайдоиши омонимҳои байнизабонй нишон дода шудаанд;
- омонимҳои нопурра (омофон, омограф, омоформа) ва роҳҳои ташаккули 
онҳо дар забонҳои англисй ва тоҷикй баррасй гардидаанд;
- роҳу усулҳои инъикоси омонимия дар луғатҳои англисй-тоҷикй, тоҷикй- 
англисй, умумияту фарқияти онҳо исбот шудаанд.

Аҳаммияти назариявии таҳқиқ дар он зоҳир мешавад, ки 
диссертатсияи мазкур метавонад, аз ҷиҳати ҷанбаҳои назарй барои 
муқоисаи омонимҳо, аз ҷумла, сарчашмаҳои пайдоиши онҳо дар ду забони 
муқоисашаванда, умумияту фарқияти инъикоси онҳо дар фарҳангҳои 
тафсирй ва дузабона дар типологияи муқоисавй заминаи асосӣ бошад. 
Хусусиятҳои назарӣ ва амалй, ки дар таҳқиқоти мазкур нишон дода 
шудааст, дар рисолаҳои минбаъда метавонад, барои таҳқиқоти 
муқоисавию таърихӣ, муқоисавӣ ва типологии ин зуҳурот ба сифати 

4



заминаи методологӣ хизмат кунад. Натиҷаҳои бадастоварда метавонанд, 
барои як қатор масъалаҳои забоншиносӣ, махсусан забоншиносии 
муқоисавӣ ҳамчун заминаи илмию назарӣ муаррифӣ гардида, баҳри 
таҳқиқоти минбаъдаи ин зуҳуроти марбут ба забоншиносӣ ҳамчун манбаи 
илмӣ метавонад мусоидат кунад. Ғайр аз ин, натиҷаҳои кори мазкур имкон 
медиҳанд, то хусусиятҳои типологии забонҳои англисӣ ва тоҷикӣ ба таври 
муфассал таҳқиқу баррасй гарданд.

Дар ҷараёни таҳлилу баррасии мавзуъ адабиёти илмию назариявии 
муҳаққиқони забоншиноси хориҷиву ватанӣ ташкил медиҳанд. Аз ин 
лиҳоз, зимни баррасии масъалаҳои баҳсталаби диссертатсияи мазкур 
дастовардҳои илмии олимон мисли О. Есперсен, Л. А. Булаховский, С. 
Улман, А. И. Смирнитский, И. В. Арнолд, Ш. Балли, О. С. Ахманова, А. Я. 
Шайкевич, В. В. Виноградов , Г.Б. Антрушина , Ю. С. Маслов, А.А. 
Потебня, И. С. Тишлер, Р.А. Будагов, А.А. Реформатский, Л. В. 
Малаховский, Н. П. Колесников, Ш. Рустамов, М. Норматов , Ҳ. Маҷидов, 
О. Давлатов, М.Н. Ахмедова, М.Т. Каримова, С.С. Ҷоматов, Г.Н. 
Сидиқова, Ш. Кабиров, М. Алламурадова ва дигарон ҳамчун асосҳои 
назариявй ва методологӣ омӯхта ва истифода шудаанд.

Дар диссертатсия аз методҳои муқоисавӣ-таърихй, типологй, таҳлили 
сохторй, семантикй, этимологй, луғавй, грамматикӣ, тасвирй истифода 
шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмӣ дар амалия чунин тасдиқ карда мешавад, ки натиҷаҳои 
таҳқиқ метавонанд, ҳангоми омода ва хондани лексияҳо оид ба 
лексикология ва типологияи муқоисавии забонҳои англисй ва тоҷикӣ, 
муқаддимаи забоншиносӣ ва забоншиносии умумй истифода шаванд. 
Натиҷаҳои диссертатсияи мазкур инчунин имкон фароҳам меоваранд, то 
ҳангоми тартиб додани луғатҳои омонимии англисй-тоҷикӣ истифода 
шаванд.

Натиҷаҳои таҳқиқ инчунин метавонанд, ба тарҷумонҳо ҷиҳати беҳтар 
кардани сифати кору фаъолияташон мусоидат кунанд, зеро дар 
диссертатсияи мазкур роҳу усулҳои тарҷумаи омонимҳо, навъҳои онҳо - 
омофону омограф ва омоформаҳо, ба таври васеъ нишон дода шудааст.

Маводи назариявй ва амалии диссертатсия дар раванди таълими 
мактабҳои олӣ, ҳангоми гузаронидани лексияҳо, семинарҳо ва курсҳои 
махсус ҳамчун дастури таълимӣ метавонад хидмат кунад.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионӣ аз консепсияҳои илмӣ ва назарияи забоншиносони 
ватанию хориҷй истифода шудаанд.

Дар маҷмуъ, дараҷаи эътимоднокии натиҷаҳои таҳқиқ аз дақиқияти 
маълумот, кофӣ будани ҳаҷми маводи таҳқиқ, коркарди натиҷаҳои таҳқиқ, 
ҳаҷми интишорот ва интихоби усули таҳқиқ бармеояд. Хулоса ва тавсияҳо 
дар асоси таҳлили илмии натиҷаҳои таҳқиқи назариявӣ пешниҳод карда 
шудаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии 
кор, муқаррароти ба ҳимоя пешниҳодшуда ва мустақил ифода шудани 
нуқтаи назари ӯ нисбат ба мавзуи таҳқиқ таъйид мекунанд. Муаллифи 
диссертатсия инъикоси омонимҳоро, аз ҷумла омонимҳои лексикӣ, 
грамматикӣ ва лексикӣ-грамматикиро дар фарҳангҳои тафсирӣ ва 
дузабонаи англисӣ-тоҷикӣ, тоҷикй-англисӣ му.қоиса карда, ҳамгунӣ ва 
фарқияти ҷудогонаи онҳоро нишон додааст. Дар диссертатсия ва 
мақолаҳои нашрнамудаи муаллиф натиҷаи асосии таҳқиқ инъикос 
ёфтаанд.

Дар ҷаласаи шурои диссертатсионии 6D.KOA-021 назди Донишгоҳи 
миллии Тоҷикистон аз 28 декабри соли 2023 дар бораи сазовор донистани 
Собирова Уғулбӣ ба дараҷаи илмии номзади илми филология қарор қабул 
карда шуд.

Ҳангоми гузаронидани овоздиҳии пинҳонй дар шурои диссертатсионӣ - 
12 нафар (фармоиши КОА аз 29.05.2023, № 122/шд), аз ҷумла 4 нафар 
докторони илм аз рӯйи ихтисоси 10.02.20 - Забоншиносии муқоисавӣ- 
таърихӣ, қиёсӣ ва муқоисавӣ иштирок доштанд.

Дар овоздиҳӣ 12 нафар иштирок намуданд. Аз 15 нафар аъзои ба 
ҳайати шурои диссертатсионӣ шомилбуда овоз доданд: тарафдор - 12 
нафар, муқобил - нест, бетараф - нест, бюллетенҳои беэътибор - нест.

Хоҷаев Д.

Мирзоева М.М.

Раиси шурои диссертатсионӣ, 
доктори илмҳои филологй, профе

Котиби илмии шурои диссертатсиой^, 
доктори илмҳои филологӣ, профессор'3 #

28.12.2023

